Qi b A EADBIBT DAL O

A 4 | 5FER
"ﬁﬂn;iﬂm R A E R B AR

=200 Kari dnrunan "kncyukan Tanah Tunux Paran"
i} [ BB ) FTEX)

Malu balay bnatas/pnatas patas nii. Mnatas patas nii seejiq o
nigan bi Inglungan na, egu bi knkla na uri. Kndadax/Kndalax
tgkingal stqan kari nii, Imuun na kana ka rdrudan alang, lwanun na
kana ka hangan rdrudan alang, “Kedu ba blbale ka ndaan namu
ciida! ”(kar1 Tgdaya) mnsa mataru tmdahu bi endaan rudan
sbiyaw.

Saw ka tgkingal ndaan dha Spooda Gaya cmiyuk pnsqrinuc
mnan pais, pusa kndesan na pahung, wada skkingal mtarin Hako
Utux. (kari Tgdaya) Saw ka tgdha ndaan dha Pndngusan kari
rudan , pndngusanUtux Tmninun. (kari Tgdaya) Saw ka tgtru
ndaan dha Uka kmkelan, uka hhwaan, uka ddhekan. (kari Tgdaya)
Saw ka tgspac ndaan dha Saya spruun namu gmita seediq,
Inglungun namu Imlutuc , prngagun namu riyung. (kari Tgdaya)
Saw ka tgrima ndaan dha Rseno ba bale, mgedil ba bale, Seediq ba
Bale ka yamu. (kari Tgdaya) Saw ka tgmataru ndaan dha Ani betaq
knuwan,uxe nami spkuuro seediq , uxe nami bale cchngiyun ka
ndaan namu, psltudun nami laqi na laqi. (kari Tgdaya)

Tgdha stqan kari o dmurun Utux nrudan sbiyaw, tgsaun na
wada shuya ka kdusan/kndusan alang Gluban sayang da. Nigan tru
ka sdurun na Utux nrudan sbiyaw.

Tgkingal o yaani namu uxe mneyah dehuk alang Gluban hini,
uxe pkela ima ka mneyah alang Gluban hini i/duri?, uxe namu
gntaan ka Iglaqi namu ga mbbeyax meniq alang Gluban hini. (kari
Tgdaya)

Tgdaha o ga nami msuupu meniq alang Gluban hini kana di.
Ani si ga nami glhangan na Telu ka saya di uxe Tanah Tunux, ga
nami slluhe kari Telu ka saya di uxe kari Tanah Tunux, knduwa
nami naq ini beyo mangal ka kari Telu duri.

Tgteru o,wada nigan mmsepac kmxalan knkawas ka nnigan
nami hini di, mbeyax riyung meepah ka lglaqi namu, mddayo ma
mggaluk ma mggaluk nami riyung uri. (kari Tgdaya)

Kiya ni spruun mu bi ka bnatas/pnatas patas nii, tduwa pqtaun
llaqi, pkla ndaan rudan sbiyaw.

